Navarra Suma talde parlamentarioari atxikita dagoen foru parlamentari Cristina Ibarrola Guillén andreak idatziz erantzuteko galdera aurkeztu du (10-22-PES-00328), zeinaren bidez honako informazio hau eskatzen baitu: “Joan den 2022ko irailaren 21ean, Aierdi lehendakariordeak honako hau adierazi zuen Gobernuaren bilkuraren osteko prentsaurrekoan: "Estatu osoan, bagenekien 178 milioi euroko partida bat iragartzen zela Oinarrizko Osasun Laguntza sendotzeko (...) Ministerioarengandik baliabideak jasotzea espero dugu..." Bideratuko al da Nafarroako Foru Komunitatera Espainiako Gobernuak Oinarrizko Osasun Laguntzarako iragarritako 178 milioi horien zatiren bat? Zenbat diru iritsi da edo iristea espero da Nafarroara, noiz, eta zertarako erabiliko da zehazki?”. Hona Nafarroako Gobernuko Osasuneko kontseilariak horri buruz eman beharreko informazioa:
Galderan aipatu den zenbatekoa Autonomia Erkidegoei eta INGESAri Oinarrizko eta Komunitateko Osasun Laguntzaren 2022ko Esparru Estrategikorako emandako funtsei dagokie. Funts horiek autonomia erkidego guztiei banatzen zaizkie, EAE, Nafarroa, Ceuta eta Melillari izan ezik, AIREFek ezarritako irizpideei jarraituz, Araubide erkideko autonomia erkidegoak finantzatzeko sistema arautzen duen abenduaren 18ko 22/2009 Legearen 9. artikuluan ezarritakoa oinarri. 
Hori guztia jakinarazten dizut, Nafarroako Parlamentuko Erregelamenduaren 194. artikuluan xedatutakoa betez.

